
KESAMPAIAN KE PUSAT PERKHIDMATAN: 
SUATU PEMERHATIAN DI SEKITAR MERSING, JOHOR 

SYNOPSIS 

This paper attempts to examine the level o f  accessibility to serz~ices and functions of- 
fwed at centres around Mersing, Johor. Relative accessibility is measured in terns 
of tmo factors, namely: (1) the convenience of  travelling to the nearest centres offenkg 
a gium seruices; and (2) the relative importance of thefunction to the population in 
their hinterlandr. Result ofthe analysis shows that, a expected, population accessibility 
to centres, as well as to their basicfunctions is relatively low. The low level ofac- 
cessibility to basic semices is partly due to the unavailability OL or the inadequacy 
in, the provision of thesefunctions in most ofthe centres studied. The lack ofservices 
and other basic,facilities in lower order centres is one ofthe amjor hindrances to rural 
development. In line with the recent trend ofthinking, rural service centres should be 
equ&ed with compte&faczlities and other relevant functions to enable them to play 
a more effectiue role in deuelopment, padicularly ifthe lolter is to be inztiatedfrom below. 

SINOPSIS 

Makalah ini bertujuan untuk cuba memeriksa darjah kesampaian penduduk kepada 
perkhidmatan danfungsi-fung"i lain yang ditawarkan dipusat pwtempatan sekitar 
Mersing, Johor. Kesampaian relatif diukur berdasarkan fua faktor, iaitu: (1) 
kemudahan untuk mengunjungi pusat pertempatan yang terdekat bagi mendapatkan 
sesuatu perkhidmatan; dun (2) kepentingan relatifperkhidmatan tersebut kepada pen- 
duduk di kawasan sekikitar pusat berkenaan. H a i l  daripada analisis menunjukkan 
bahawa, sepertiyang dfangkakan, kesampaian penduduk ke pusat-pusat dun kepada 

fungsi perkhidmatan asas secara relatifnya adalah rendah. Kerendahan t a d  kesam- 
paian penduduk kepada perkhidmatan a s a  tadi sebahagiannya disebabkan oleh ketia- 
daan atau ketidnkcukupan penyediannya di kebanyakan pusat yan,< dikaii. Kekuran,can 
perkhidmatan dnn kemudihan mas di pusat-pusat pe7ikgkairendah n&upakan sdah 
satu halangan yang besar bagi pembangunan luar bandar. Sejojar dengan aliran 
pemikiran kini, pusat perkhidmatan desa sepatutnya dilengkapi denpon kemudahan 
dun fungi-fungsi lain yang bersesuaian bagi membolehkan pusat tersebut memainkan 
pwananyang lebih bwkesan &lam pembangman, tautamanyajika ia hendak dimulakan 
dari bawah. 

PENGENALAN 

Dalam proses pembangunan dari atas ke bawah, atau dari pusat ke ping- 
gir, bandar kecil dan pusat perkhidmatan desal lazimnya dianggap sebagai 
saluran utama bagi membangunkan kawasan sekitarnya. Dalam model 
pembangunan klasik, proses penyibaran daya inovasi dan penularan idea 
pembangunan dijangkakan bermula dari beberapa sektor yang dinamik 
di pusat kemudian merebak ke pinggir, melalui agensi serta pengantar lain 
yang terdapat di bandar kecil dan pusat perkhidmatan lainnya, sama ada 
secara spontan atau dirancang (Stohr and Taylor 1981: 1). Oleh itu, pusat 
perkhidmatan sepatutnya memainkan peranan yang penting dalam 
menyerap dan menyibarkan unsur pembangunan. 

Pemikiran dalam model klasik juga memperakukan bahawa proses 
pengutuban pembangunan dianggap sebagai fenomena sementara sahaja 
(Hirschman 1958). Kebelakangan ini keutuhan pendapat sedemikian 
semakin diragukan (Conroy 1973; Lo and Salib 1978; Richardson 1981), 
kerana proses penyibaran dan penularan idea pembangunan ke pinggir 
tidak dapat dibuktikan kebenarannya di negara membangun. Pusat ban- 
dar yang bersaiz kecil semakin mengalami kemerosotan penduduk dan 
fungsi yang bukan lagi bersifat sementara, seperti yang pernah dibuktikan 
di Malaysia ban-baru ini (Cohen 1980; Katiman Rostam 1982). Oleh 
kerana fungsinya yang semakin kurang, p e n g a ~ h  dan peranannya sebagai 
pusat bagi pembangunan kawasan sekitar turut menjadi lemah. Akibat- 
nya, bandar kecil dan pusat perkhidmatan desa semakin kurang cekap 
dalam menyerap dan menyibarkan atau menularkan inovasi bagi pem- 
bangunan kawasan sekitarnya, khususnya jika perancangan itu dibuat dari 
pusat. 

Pengalaman di negara membangun yang lain juga menunjukkan 
bahawa pengalimn tenaga bumh, sumber alam dan modal ke bandar besar, 
lebih nyata daripada kesan limpahan, misalnya dari segi perubahan teknik 
dan daya pengeluaran pertanian, rata-rata tidak seperti yang dijangkakan 
(Richardson 1976; Stohr and Todling 1978). Keadaan ini menyebabkan 
bandar kecil, khususnya di Malaysia hanya dapat bertahan dengan 
fungsinya sebagai pusat pengagihan dalam kerangka sistem ekonomi duaan 
masyarakat luar bandar dan lazimnya bandar kecil terpaksa 
mempelbagaikan fungsi tersebut sebagai asas kewujudannya (Coben et a1 
1977). 

Akhir-akhir ini, perhatian para pembuat keputusan semakin ditum- 
pukan ke atas kualiti kehidupan penduduk, kebajikan yang seimbang, pem- 
bangunan pertanian sebagai asas kemajuan perindustrian, penggalakan 

'1stilah bandar kecil dirujukkan kepada semua pertempatan bandar yang bersaiz antara 
10,000 hingga 20,000 orang penduduk. Penentuan saiz ini hanya secara abitrari sahaja. 
Manakala pusat-pusat perkhidmatan pula adalah pertempatan yang secara umumnya ber- 
saiz kecil yang menawarkan kemudahan perkhidmatan kepada penduduk sekitarnya. Pusat 
perkhidmatan, boleh jadi bandar kecil dan dalam hanyak bal ini adalah pekan kecil di 
kawasan luar bandar yang bersaiz kurang daripada 1,000 orang penduduk. 

industri intensif bumh, meningkatkan peranan industri skel sederhana dan 
kecil, dan yang pentingnya menjadikan pembangunan bandaran supaya 
saling melengkapi proses pembangunan desa dengan menggalakkan amalan 
memenuhi keperluan diri melalui konsep mampu diri. Walaupun 
perdebatan di peringkat antarabangsa yang bertujuan untuk mendapatkan 
model pilihan bagi pembangunan masih berterusan (Lo and Salih 1981: 
123), namun beberapa persoalan pokok tentang pembangunan di negara 
membangun telah dikenalpasti. Salah satu persoalan tersebut menjurus 
ke arah memperakukan pentingnya hubungan antara desa dan bandar kecil 
di kawasan yang mundur, yang semakin merosot dan lemah. Potensi 
hubungan desa dan bandar sebagai unsur utama dalam menyelesaikan 
masalah kemunduran di luar bandar adalah besar sekali (Lo 1981). 
Sehubungan dengan konsep hubungan desa-bandar ini, penekanan semula 
kepentingan peranan bandar kecil atau pusat perkhidmatan bagi pem- 
bangunan kawasan desa di sekitarnya adalah suatu semangat dan 
pendekatan yang baru (Loh 1981: 136). Hal ini sejajar dengan pandangan 
hahawa penyediaan keperluan asas yang lengkap di luar bandar boleh me- 
ninggikan daya pengeluaran penduduk, khususnya dalam pengeluaran hasil 
pertanian (Hick 1979). Melalui pendekatalr tersebut, penduduk luar ban- 
dar akan dapat sama-sama menikmati kemudahan asas dan sama-sama 
berpeluang untuk mengeluarkan barangan, perkhidmatan dan lain-lain 
keperluan masyarakat selaras dengan sumberalam, teknologi, kemahiran 
dan modal yang mereka miliki. Pendekatan pembangunan pusat perkhid- 
matan boleh merintis jalan ke arah pencapaian matlamat mampu diri seperti 
yang dibayangkan oleh Alonso (1971). Pencapaian tahap ini adalah asas 
bagi kebalikan proses pengutuhan dan permulaan bagi proses pembangunan 
dari bawah di kawasan-kawasan tertentu. Ia sekurang-kurangnya boleh 
melengkapi, jika tidak dapat menggantikan, paradigme perancangan pem- 
bangunan dari atas. 

Peranan bandar kecil dan pusat perkhidmatan dalam pembangunan 
kebelakangan ini semakin banyak diberi perhatian (misalnya lihat Taylor 
1981; Buchholz 1983; King 1983; Maude 1983). Berbagai saranan telah 
dimajukan bagi mengubah peranan bandar-bandar kecil dalam pem- 
bangunan supaya dapat membantu memajukan kawasan luar bandar 
sekitarnya. Sejajar dengan usaha tersebut penekanan dibuat ke atas aspek 
kesampaian penduduk ke pusat dan kemudahan perkhidmatan yang 
disediakan. Pandangan Hughes (1969) dan Leinbach (1975) tentang 
hubungan pembinaan kemudahan pengangkutan dan kemajuan sosio- 
ekonomi penduduk berdasarkan kajiannya di beberapa tempat di Malaysia, 
menjelaskan lagi tentang kaitan aspek kesampaian dan pembangunan. 
Kepentingan kesampaian ke pusat perkhidmatan lebih ketara lagi dalam 
usaha meninggikan daya pengeluaran petani seperti yang telah dibuktikan 
oleh Amriah Buang (1981) di Parit, Perak. 

Sehubungan dengan persoalan di atas, makalah ini bertujuan untuk 
sama-sama memberi sumbangan dalam perbincangan tentang pem- 

bangunan masyarakat desa melalui tinjauan ke atas aspek kesampaian pen- 
duduk ke pusat-pusat perkhidmatan di sekitar Mersing, Johor. 
Pengenalpastian darjah kesampaian ini berguna sebagai petunjuk awal 
kepada masalah hubungan desa dan bandar dalam konteks pembangunan 
dari bawah. Fenomena ini penting sebagai asas untuk menilai sejauhmana 
bandar kecil dan pusat perkhidmatan boleh berperanan membantu 
mempercepatkan proses pembangunan kawasan mundur di luar bandar. 

PENDEKATAN DAN PENGUKURAN 
Konsep kesampaian dalam makalah ini adalah dimjukkan kepada darjah 
hubungan dan peluang penggunaan penduduk dari berbagai kawasan 
dalam suatu sistem pertempatan, terhadap pusat serta perkhidmatan yang 
ditawarkannya. Terdapat beberapa faktor utama yang boleh digunakan 
bagi mengukur darjah kesampaian. Pertama, berdasarkan kesampaian 
fizikal pusat-pusat perkhidmatan; kedua, berdasarkan kesesuaian dari segi 
masa dan kesenangan penduduk untuk sampai ke pusat perkhidmatan dan 
ketiga, berdasarkan kekerapan lawatan ke pusat-pusat perkhidmatan ser- 
ta penggunaan beberapa jenis barangan dan perkhidmatan tertentu. 

Pada dasarnya ketiga-tiga faktor tersebut boleh dijadikan sebagai asas 
bagi mengenalpasti rantaian fizikal, ekonomi dan sosial dalam proses pem- 
bangunan. Ia juga adalah rangka yang herguna bagi memahami hubungan 
desa-bandar di negara membangun, seperti di Malaysia ini. Pengukuran 
tersebut boleh membantu kita memahami antara lain hubungan 
pengangkutan; pengeluaran dan pemasaran; penyampaian dan penyediaan 
kemudahan pelajaran, kesihatan, bekalan air, api dan sebagainya; ran- 
taian teknologi dalam hubungannya dengan penggunaan tenaga dan 
rangkaian komunikasi; dan rantaian pentadbiran awam dalam hubungan- 
nya dengan pejabat serta agensi kerajaan setempat. Pendedahan maklumat 
seperti di atas boleh membantu para pembuat dasar dan keputusan bagi 
mengenalpasti bentuk kemudahan serta cara penyediaan yang segera 
diperlukan oleh penduduk sesuatu kawasan serta corak pembangunan yang 
boleh dimajukan di kawasan berkenaan. 

Bagi mendapatkan maklumat yang diperlukan, kita boleh menggunakan 
berbagai kaedah. Untuk tujuan penulisan ini, sebahagian daripada model 
kesampaian Smith (1977) telah diubahsuai dan digunakan sebagai kaedah 
pengukuran. Model kesampaian seperti ini adalah sebahagian daripada 
kaedah yang pernah digunakan dalam perancangan pembangunan luar 
bandarz di Afrika (Taylor 1981) dan di Amerika Latin (Rondinelli and 
Evans 1983). 

2~agaimanapun, pendekatan yang digunakan dalam penulisan ini tidak bertujuan untuk 
diorientasikan ke arah persoalan sains wilayah. Sebaliknya perbincangan hanya dibuat 
dari persprktif goeprafi pertempatan, sekalipun dalam banyak perkara ia berkaitan dengan 
pembangunan sebuah wilayah kecil. 



Sejajar dengan cara pengukuran di atas, dalam gerak kerja di lapangan 
yang diakukan selama seminggu pada akhir bulan Februari 1985, sebanyak 
639 sampel telah ditemubual secara rambang dengan pembahagian yang 
bersistematik mengikut kepentingan dari segi saiz pertempatan. Maklumat 
tentang latarbelakang sosio-ekonomi dan pola lawatan ke pusat perkhid- 
matan bagi pelbagai tujuan sosial dan ekonomi telab dapat dikumpul 
melalui temubual ini. Di samping itu, pemerhatian telah dilakukan ke atas 
pusat perkhidmatan utama dan maklumat tentang fungsi dan kemudahan 
yang ditawarkan telah juga direkodkan sebagai pelengkap kepada maklumat 
di atas. 

PUSAT PERKHIDMATAN DI SEKITAR MERSING 
Sehingga Rancangan Malaysia Keempat 1981 - 1985 (Malaysia 1981) 
dilancarkan, sebahagian besar daripada daerah bagi negeri-negeri di pantai 
timur telah dikenalpasti sebagai masih berkeadaan mundur. Mersing adalah 
salah satu daripadanya. Letakannya adalah di luar daripada laluan jalan 
perhubungan utama dan ianya agak terasing dari pusat pembangunan yang 
telah maju. Dalam kerangka model penyibaran inovasi menuruni birarki 
seperti yang kerap disebut oleh Berry (1970: 45), Mersing adalah salah 
satu kawasan yang boleh dianggap sebagai pinggiran yang mundur dan 
mempunyai ikatan tradisi yang kuat. 

Daerah Mersing yang luasnya kira-kira 2,836 kilometer persegi, 
mengandungi 14 buah mukim di dalamnya tetapi hanya didiami oleh 
seramai 46,000 orang penduduk. Hampir 50 peratus penduduk bertum- 
pu di bahagian pinggir pantai, terutamanya di mukim Mersing. Pusat 
pertempatan yang terbesar di daerah Mersing ialah bandar Mersing dengan 
penduduknya kini berjumlah kira-kira 14,000 orang. Pusat perkhidmatan 
yang lain termasuklah Endau, Kampung Baru Jamaluang, Sri Lalang, 
Sawah Datok, Tenglu, Simpang Penyabung dan lain-lain (Rajah 1). 

Penduduk Mersing sebahagian besarnya (26 peratus) adalah terdiri 
daripada petani dan nelayan. Selebihnya, 16 peratus adalah peniaga yang 
kebanyakannya bermodal kecil; 18 peratus lagi merupakan kakitangan kera- 
jaan yang bekerja dalam sektor perkhidmatan seperti guru, kerani, askar, 
polis dan lain-lain; sejumlah 17 peratus lagi terdiri daripada para pekerja 
am, khususnya buruh am; selebihnya adalah pekerja-pekerja yang terlibat 
dengan berbagai sektor lain dan sebahagian kecil daripadanya mempunyai 
pekerjaan yang tidak tetap. Rata-rata ketua keluarga di Mersing, berpen- 
dapatan rendah. Lebih kurang 62 peratus ketua keluarga memperolebi pen- 
dapatan bulanan kurang daripada M$400. Peratusan yang menerima pen- 
dapatan bulanan melebih $1,000 pula adalah kurang daripada 6 peratus. 
Kawasan yang penduduknya didapati berpendapatan rendah termasuklah 
Kampung FELDA Sungai ~ m b a t ,  Simpang Penyabung, Belukar Juling, 
Semanyir, Kampung Wak Salam, Tenglu dan Air Papan. Manakala 
kawasan yang penduduknya berpendapatan purata melebihi M$500 sebulan 
termasuklah Bandar Mersing, Kampung Baru Jamaluang dan Sri Mersing. 



22 Akadnnika No. 27 

RAJAH 1. Pertempatan di Daerah Mersing 

Pemerhatian secara umum menunjukkan bahawa kawasan yang agak baik 
taraf pendapatannya terletak berhampiran dengan pusat perkhidmatan 
utama di Daerah Mersing. Sebaliknya kawasan yang umumnya mundur 
adalah terletak jauh dari pusat perkhidmatan utama. 

FUNGSI PUSAT PERKHIDMATAN KIN1 
Secara tradisinya pusat perkhidmatan di luar bandar telah lama bertin- 
dah sebagai penghubung antara penduduk dan pertempatan desa yang 
berselerak dengan kawasan ~erbandaran yang lebih besar dan yang paling 
harnpir dengannya. Dalam banyak hal, hubungan tersebut wujud melalui 
aliran penduduk, barangan dan perkhidmatan, secara dua hala antara 
kedua-duanya. Hubungan secara logik seperti di atas adalah asas kewu- 
judan fungsi dan kegiatan ekonomi bagi bandar kecil seperti yang pernah 
dibuktikan di negara maju (Brush 1953; Thomas 1960; Stafford 1963) suatu 
masa dahulu. 

Pusat ~erkhidmatan di negara membangun, seperti yang terdapat di 
Daerah Mersing, cenderung untuk menunjukkan pola kefungsian yang 
tidak jauh berbeza dengan yang ditemui dalam kajian di negara maju 
sebelum ini. Fungsi yang wujud di pusat perkhidmatan dalam Daerah Mer- 
sing ada ditunjukkan dalam Rajah 2. 

Sebagai pusat yang utama, Mersing menduduki rank yang di atas sekali. 
Ia menyediakan perkhidmatan dari barangan mudah seperti kedai run- 
cit, pasar ikan dan kedai makan, hinggalah kepada barangan jenis taraf 
tinggi serta perkhidmatan khusus seperti emporium, menjual kereta, pem- 
buatan iklan, pejabat guaman persendirian, hospital, "coffee house", pusat 
kredit, bank dan sebagainya. Pusat lain masih lagi tidak selengkap Mersing. 
Walaupun terdapat beberapa buah industri kecil yang menjalankan kegiatan 
memproses untuk menghasilkan bahan seperti sos cili, baja, ikan kering, 
arang kayu, rempah, kayu dan papan, air batu; serta membuat barangan 
seperti makanan termasuk keropok, roti dan aiskrim, tetapi sebahagian 
besar keluarannya adalah untuk kegunaan atau pasaran tempatan sahaja. 
Pada keseluruhannya, perkhidamatan yang dijalankan oleh pusat di Daerah 
Mersing sebahagian besarnya adalah sebagai pelengkap kepada keperluan 
penduduk serta sedikit kegiatan mengumpul dan mengagih dalam sistem 
ekonomi separuh saradiri. Pusat yang agak besar seperti Mersing dan En- 
dau bertindak sebagai pengumpul hasil pertanian dan perikanan, mem- 
proses atau membungkus sebelum dihantar ke tempat lain. Ia juga 
menyediakan barangan kegunaan penduduk sehari-hari. Tidak banyak 
perkhidmatan khusus seperti bank, penjualan alat-alat pertanian dan 
perikanan, pejabat guarnan, agensi pemasaran barangan pertanian dan 
sebagainya ditawarkan sekalipun di pusat yang besar. Hal ini mem- 
bayangkan tentang kurangnya permintaan terhadap barangan dan perkhid- 
matan tersebut3. 

3 ~ a l a u p u n  hakikat ini sejajar dengan peranannya sebagai pusat peringkat rendah, tetapi 
dari scgi taraf penyediaan fungsi perkhidmatan d m  perniagaan, pusat lain yang lebih kurang 
sama saiznya di pantai barat Semenanjung Malaysia diperhatikan dapat memberi 
penawaran yang lebih tinggi (lihat Aminudin et al 1977: 12). 

Dari segi kekerapan ulangan fungsi pula, sepuluh jenis perkhidmatan 
yang paling kerap ditemui di kebanyakan pusat, adalah terdiri daripada 
perkhidmatan asas seperti kedai runcit, balairaya, masjid, pasar ikan, 
telefon awam, sekolah rendah, ldinik bidan, kedai makan dan minum. 
Perkhidmatan seperti kedai baja, pejabat pertanian, pusat kesihatan, pe- 
jabat persatuann, pejabat pos, pejabat perikanan, kedai perkakas dan bahan 
hinaan serta lain-lain, seperti lazimnya, hanya ditemui di pusat yang agak 
besar sahaja. Hal ini sekali lagi membayangkan tentang kemungkinan taraf 
~ e n ~ e d i a a n n ~ a  yang rendah atau ~ermintaan penggunaannya yang kurang. 
Kekurangan beberapa kemudahan asas seperti telefon awarn, klinik 
bidan, sekolah rendah dan lain-lain lebih nyata pada pusat kecil, 
khususnya di Sri Ambat, Felda Endau, Belukar Juling, dan lain-lain lagi 
walaupun dari segi jumlah penduduk sudah memadai untuk tujuan penye- 
diannya. Pada keseluruhannya, fungsi pusat perkhidmatan di Daerah Mer- 
sing masih lagi belum memadai untuk membolehkan dan memudahkan per- 
tumbuhan ekonomi. Perkhidmatan yang disediakan di kebanyakan pusat 
masih terlalu asas dan jika perkhidmatan tersebut digunakan sepenuhnya, 
ia hanya sesuai untuk melengkapi keperluan hidup penduduk tempatan 
yang minimum. Kegiatan ekonomi di pusat-pusat lebih banyak 
menyalurkan barangan keperluan harian penduduk sekitar, mengagihkan 
, barangan pengguna hasil keluaran kilang di bandar besar seperti perkakas 
elektrik, pakaian, alat hiburan dan sebagainya, sedangkan aktiviti 
pengeluaran seperti arang kayu, sos cili, rofi dan aiskrim adalah hanya 
untuk memenuhi permintaan tempatan. Jika adapun yang dieksport (seperti 
hai l  pertanian, perikanan, keropok dan baja) nilainya rendah sekali ber- 
banding dengan barangan yang di bawa masuk untuk dipasarkan di Daerah 
Mersing. Aliran dagangan keluar secara kasarnya amat perlahan. Sektor 
perkhidmatan seperti pelancongan dan perhotelan tidak melibatkan pen- 
duduk yang rarnai. Di samping pengurusannya yang diuasai oleh pemodal- 
pemodal tertentu, aliran pelancong ke daerah tersebut tidak dapat 
dimanafaati oleh penduduk tempatan kerana kekurangan perkhidmatan 
dan barangan yang boleh mereka tawarkan. Sebilangan hesar pelancong 
hanya singgah sebentar sebelum meneruskan perjalanan ke destinasi 
sebenarnya di luar Mersing. Oleh itu, pusat-pusat perkhidmatan di Daerah 
Mersing hanya bertindak sebagai pelengkap dalarn sistem ekonomi separuh 
saradiri penduduk sekitarnya dan belum lagi mencapai tahap mampudiri, 
apatah lagi untuk memainkan peranan sebagai pencetus dan penyalur pem- 
bangunan seperti yang kerap dibincangkan dalam model pembangunan 
klasik. 

KESAMPAIAN PENDUDUK KE PUSAT PERKHIDMATAN 
Kepentingan pusat perkhidmatan di sesebuah kawasan boleh dinilai ber- 
dasarkan keupayaannya menyediakan kemudahan dan menawarkan 
perkhidmatan kepada penduduk sekitarnya. Bagaimanapun, fungsi 

perkhidmatan pusat-pusat berkenaan hanya berkesan sekiranya penduduk 
menggunakan dan mendapat faedah daripadanya. Penduduk pula hanya 
akan beroleh faedah sekiranya perkhidmatan yang ditawarkan disedari 
kewujudannya, dapat diperolehi dengan mudah, sesuai dengan keperluan 
dan kemampuannya, serta tidak bertentangan dengan adat resam 
kehidupan mereka sehari-hari. Perkhidmatan yang ditawarkan l e b i  mudah 
diperolehi jika ia terletak berhampiran dengan tempat tinggal penduduk. 
Perkhidmatan itu juga berguna sekiranya ia boleh membantu meningkatkan 
kesejahteraan penduduk. Apa yang lebih penting daripada perkara di atas 
ialah perkhidmatan yang ditawarkan perlu mampu dinikmati penduduk 
yang menjadi sasaran dan ia benar-benar difahami malah disenangi supaya 
ia tidak menimbulkan kekeliruan, terutamanya sekiranya perkhidmatan 
yang ditawarkan itu membawa idea pembaharuan yang mungkin berten- 
tangan dengan norma masyarakat dan sikap tradisi penduduk. Bagi men- 
jelaskan lagi perkara di atas, aspek kesampaian penduduk kepada perkhid- 
matan yang ditawarkan dan penggunaan masyarakat terhadap kemudahan 
yang disediakan adalah penting untuk diberi perhatian lanjut. 

Kesampaian boleh diperkatakan dengan berbagai cara. Dalam huraian 
berikut ini, penekanan akan dibuat ke atas aspek kesampaian relatif. 
Denean meneeunakan analisis iarincan. indeks kesam~aian relatif Dusat- - "" " u ,  

pusat perkhidmatan akan dapat ditunjukkan. Sebagai perinciannya, kesam- 
paian sebenar pusat perkhidmatan di Daerah Mersing akan d h a h i i  berdasar- 
kan kekerapan lawatan penduduk ke setiap perkbidmatan yang ditawarkan. 

KESAMPAIAN PUSAT 

Bagi mengukur kesampaian relatif pusat perkhidmatan, berbagai kaedah 
boleh digunakan. Salah satu cara yang mudah telah dicadangkan oleh Alfon- 
so Shimbel (1953) dan pernah diterapkan dalam kajian pertempatan oleh 
beberapa pengkaji termasuk Nystuen dan Dacey (1961). Dengan mencam- 
purkan jumlah jar& antara pusat-pusat dalam sistem jaringan, mengikut 
perjalanan yang terdekat, dapat diketahui nilai kesampaian relatif pusat 
perkhidmatan di Daerah Mersing. Matrik indeks Shimbel bagi pusat 
perkhidmatan di Daerah Mersing ditunjukkan dalam Jadual 1. 

Uar~pada Jadual 1, beberapa pusat perkhidmatan didapati, secara 
relatif, amat sukar untuk didatangi dari pusat lain dalam Daeah Mersing. 
Pusat tersebut termasuklah Sri Ambat, Jamaluang, Wak Salam yang se- 
muanya terletak di selatan bandar Mersing dan terasing daripada pusat- 
pusat lainnya. Pusat-pusat lain seperti Sri Pantai, Simpang Penyabung, 
Sungai Berbuta dan Labung juga tidak begitu mudah untuk didatangi. 
Keadaan ini membayangkan tentang kesukaran yang dihadapi oleh pen- 
duduk sekitar untuk bergerak ke pusat-pusat lain, terutamanya bagi tu- 
juan mendapatkan perkhidmatan. Tambahan pula, Mersing, sebagai pusat 
utamanya, bukanlah pusat yang paling rendah nilai kesampaiannya. Oleh 
itu, sebahagian besar perkhidmatan yang hanya ditawarkan oleh bandar 
Mersing, terutamanya perkhidmatan berkaitan dengan pertanian, amat 



JADUAL 1 .  Matrik Kesampaian Relatif Pusat-Pusat Perkhidmatan di Daerah Mersing 
Dinilai Berdasarkan Ukuran Indeks Shimbel atau Jalan Terdekat 

(Nilai Jarak Dalarn Kilometer) 

sukar untuk dimanafaati oleh penduduk yang secara relatifnya tinggal jauh 
dari bandar tersebut. Sebaliknya, pusat seperti Tenglu dan Air Tawar 
didapati lebih mudah didatangi. Oleh kerana darjah hubungan yang pada 

umumnya tinggi, maka secara kasar penduduk di pusat tersebut lebih tinggi 
peluang kesampaiannya untuk mendapat perkhidmatan di pusat-pusat lain 
di Daerah Mersing. 

Pada keseluruhannya, darjah kesampaian penduduk ke pusat-pusat 
perkhidmatan di Daerah Mersing masih lagi rendah. Hal ini disebabkan 
sebahagian besar kawasan hanya disediakan dengan jaringan utama yang 
secara topologinya digelar "jaringan pokok". Jalan pembekal dan cawangan 
masih lagi kurang. Begitu juga jalan raya pilihan dan jalan rentas yang 
boleh memendekkan jarak antara pusat-pusat di Daerah Mersing. Tanpa 
mengambil kira kualiti dan kelebaran jalan, pada umumnya penyediaan 
kemudahan pengangkutan di Daerah Mersing masih lagi dianggap asas 
dan belum lagi sesuai untuk tujuan membantu proses pemba~gunan di 
daerah tersebut. 

Kesukaran untuk ke pusat-pusat perkhidmatan dalam keadaan sistem 
jaringan yang kurang cekap dimmitkan lagi oleh rendah~a  taraf pemilikan 
penduduk ke atas kenderaan-kenderaan berenjin. Daripada 639 jumlah 
sampel yang ditemui, hanya 20 peratus sahaja yang memiliki kereta dan 
lain-lain kenderaan beroda empat, 53 peratus memiliki motorsikal dan 
selebihnya hanya memiliki basikal. Hal ini menunjukkan bahawa 
sebahagian besar daripada penduduk Daerah Mersing masih lagi bergan- 
tuns kepada kenderaan awam seperti bas dan teksi bagi mendatangi pusat 
perkhidmatan, terutama pusat yang jauh dalam mana motosikal kurang 
sesuai digunakan sebagai cara pengangkutan. Secara purata, lazimnya hanya 
4.3 peratus penduduk menggunakan kereta untuk ke pusat perkbidmatan, 
sama ada jauh atau dekat, 35.8 peratus bermotorsikal dan selebihnya 
dengan berjalan kaki, manakala sebahagian kecil menggunakan perahu 
atau bot. Kesampaian relatif ke pusat perkhidmatan bagi penduduk di 
Daerab Mersing, secara keseluruhannya masih lagi pada tahap yang ren- 
dah. seb&agian besar perkhidmatan yang ditawarkan di Daerah Mersing 
bertumpu di pusat-pusat tersebut. Darjah kesampaian pusat berkenaan 
yang rata-rata rendah boleh menyebabkan rendahnya tahap penggunaan 
penduduk terhadap perkhidmatan yang ditawarkan. Dalam bahagian 
berikut, perbincangan akan ditumpukan ke atas kesampaian penduduk 
terhadap kemudahan yang disediakan berdasarkan pola penggunaannya. 

KESAMPAIAN PENDUDUK KEPADA PERKHIDMATAN 

Bagi menilai tahap kesampaian penduduk kepada 30 perkhidmatan ter- 
pilih yang ditawarkan, empat petunjuk telah digunakan sebagai asas 
ukuran. Petunjuk tersebut ialah nisbah pengguna kepada penduduk, purata 
kekerapan kunjungan setiap pengguna dalam setahun, purata jarak dan 
purata masa perjalanan yang diambil oleh pengguna untuk mendapatkan 
perkhidmatan. Petunjuk tentang nisbah pengguna kepada penduduk dan 
kekerapan mendapatkan perkhidmatan boleh memberikan gambaran ten- 

tang kepentingan relatif' setiap fungsi perkhidmatan kepada masyarakat 
di Daerah Mersing. Manakala petunjuk tentang jar& dan masa yang diam- 
bil untuk berkunjung boleh memberi gambaran tentang darjah keselesaan 
penduduk dalam mendapatkan perkhidmatan. Dengan tidak secara 
langsung ia membayangkan tentang taraf penyediaan kemudahan. Jika 
kemudahan perkhidmatan banyak ditawarkan, nilai jarak dan masa per- 
jalanan adalah rendah. Sebaliknya jika pen~ediaan perkhidmatan kurang, 
jirak dan masa yang diarnbil untuk berkunjung menjadi tinggi. 

Pola kesampaian penduduk kepada perkbidmatan terpilih di Daerah 
Mersing ditunjukkan dalam Jadual2. Sebahagian besar perkhidmatan yang 
paling banyak dan kerap digunakan merupakan perkhidmatan asas. 
Perkhidmatan seperti sekolah didapati telah didatangi lebih daripada em- 
pat kali seminggu. Pasar ikan dan kedai runcit pula dikunjungi antara dua 
hingga tiga kali seminggu. Masjid, secara purata dikunjungi kira-kira 
dua kali seminggu. Begitu juga kedai minyak petrol (termasuk gas) dan 
kedai nlinum turut dikunjungi kira-kira dua kali sen~inggu. Perkhidmatan 
lain seperti hospital, balaira~a, pejabat daerab, bank, pejabat pos, kedai 
pakaian, pejabat penghulu diperhatikan telah dikunjungi dalanl sebulan, 
antara sekali hingga dua kali. Perkhidmatan lain seperti pejabat pertanian, 
klinik bidan, agensi guaman dan lain-lain, walaupun ada dikunjungi tetapi 
tidak sekerap perkhidmatan yang asas tadi. 

Pada umumnya, perkhidmatan yang kerap dikunjungl adalab perkhid- 
matan yang dianggap asas lagi mudah didatangi. Keselesaan untuk 
mengunjungi perkhidmatan di atas ditunjukkan oleh purata jar& dan masa 
perjalanan yang singkat. Perkhidmatan yang boleh dianggap paling mudah 
didatangi di Daerah Mersing ialah kedai runcit dan kedai minyak petrol. 
Rata-rata perkhidmatan tersebut boleh dikunjungi dalam masa tujuh minit 
dengan menggunakan cara pengangkutan yang biasa (jalanraya). Perkhid- 
matan lain seperti pasar ikan, masjid, balairaya, telefon awam, kedai 
basikal, dan kedai minum juga mudah didatangi kerana kunjungan tersebut 
hanya mengamhil masa antara lapan hingga sepuluh minit. 

4~epent ingan  fungsi kepada penduduk hanya di~erkatakan secara umum sahaia. ., 
Kcrx~u~,qkirlarl wujurlny.~ pcuq~nlh susid clan hudaya pnda pula p r n g p n u n  l,rrknrdmeran 
(Ian prnq.truh p l1111k  d;d.im prows pcnYrdi;un km~t~rlahan p~rkh~dxnarsn ricl&l3h <lin:itikiln 
Bagaimanapun, perincian tentang pengaruh tersebut tidak dapat ditunjukkan di sini. 
Kemungkinan pengaruh tersebut hanya dapat dibayan~kan oleh pola perlakuan ~ e n d u d u k  . . 
<l.,lun~ inc,~,q+tn.lk~n fun<rl prrklni<lmaran. k l l t ~ s t ~ \ n ~ e  dl kdwaaar~ "any nlcmpunyar nilei 
Lr\.tv#8[~.i~.ln \.B111: rcndall. I'#,la prnqSun.wn l,erkhidn~;rr;rr~ juq.4 bolch mrmbayancknn ten- . " 
tang darjah kesedaran penduduk terhadap kewujudan fungsi icrkhidrnatan di sesuatu pusat 
pertempatan Oleh itu, penggunaan yang rendah, selain daripada rnenunjukkan taraf 
penyediaannya yang rendah dan letakan yang kurang sesuai, ia juga mungkin disehabkan 
pengaruh sosial dan politik ke atas pola penggunaan dan penyediaan fungsi perkhidmatan 
itu sendiri (sebahagian daripada isue seperti ini ada dibincangkan dalam tulisan Hashim 
(1981) dan Shamsul (1983). 

JADUAL 2. Kesampaian Penduduk Daerah Mersing Kepada Barangan dan 
Perkhidmatan Utama Terpilii (N = 639) 

~~~p 

Jenis Barangan Bid. Pcngguna Nisbah P a  Purala Jar& &ram Masa 

afau Perkhidmatan yang Lazirn Pengyna Kdrerapan Pejdanan ke Pcrjdanan kc 
(Pcmerhatian) Kepada N Lawatan Pcrkhidmatan Perkhidmafan 

Setah"" (b) tiam) 

Kcdai runcit 

Pasar &an 

Pcjabat posbergcrak 

Hospitdlhnat kcnihatan 

Sekolah rendah 

Maajid.. 

Pakaianlka,ut 

Balairaya 

Sekolah menengal, 

Minyak pctrovgas 

Pejabat dacrah 

PcrUlas dapurlalat 

Kedai "bat 

KIinWbidam kcmj 

Tslefon ilrnm 

Kedai baikal 

Kedai marorsikd 

Kcdai minumlrratomn 

Ba* 

Perabut 

Pcrkaka. elektrik 

Kcdai bajairar~n dll. 

Pcjabat pe-ian 

Kredifliinance 

Piabar polis 

Pejahat pcnghulu 

Barangan logamlpcrkakas 

Pcjabaf pcrikanan 

Pcrkakas bimaan 

Guaman 

Bilangan pcngwna yang lazinl difenfukan bermaskan kcpada jumlah rrnpandcn yang mcrnbcrikan respond 
"van kcrrada sc t i a~  funmi vane diranvakan. Olch it". ~emcrhatian renrane kekcraoan hanva brrdaarkan 

Perkhidmatan lain seperti pejabat pos,5 sekolah rendah, klinik, kedai 
pakaian, sekolah menengah, hospital dan pusat kesihatan walaupun 
jaraknya rata-rata melebihi tiga kilometer tetapi masih lagi mudah didatangi 
kerana masa perjalanan yang diambil kurang daripada 20 minit. 
Bagaimanapun, perkhidmatan seperti bank, kedai baja dan racun serangga 
perosak, perkakas dan barangan logam, perkakas binaan, guaman, pe- 
jabat penghulu, pejabat polis, pejabat pertanian dan pejabat daerah agak 
sukar didatangi. Rata-rata jarak perjalanan ke pusat yang menyediakan 
perkhidmatan tersebut adalah melebihi lima kilometer dari tempat 
kediaman sebahagian besar penduduk. Masa perjalanan yang diambil rata- 
rata adalah melebihi 20 minit. Berbanding dengan perkhidmatan yang lain, 
perkhidmatan yang terkemudian itu secara relatifnya lebih jarang dikun- 
jungi kerana pada dasarnya sukar didatangi. Penggunaan sebahagian 
daripada perkhidmatan tersebut, umumnya masih lagi terbatas kepada pen- 
duduk di sekitar pusat utama sahaja. 

Analisis selanjutnya boleh dilakukan untuk melihat peluang kesampaian 
penduduk di setiap pusat kepada perkhidmatan yang ditawarkan di Daerah 
Mersing. Bagi mengukur peluang kesampaian penduduk, model graviti 
mudah seperti yang pernah dicubakan oleh Schneider dan Symons (1971) 
serta Smith (1977) digunakan. Persamaannya diberikan sebagai: 

Si PK; = - 
Jib 

di mana PK; adalah peluang kesampaian perkhidmatan pusat i. 
Si pula adalah saiz atau bilangan perkhidmatan di i, 
Ji adalah jurnlah jar& daripada semua pusat ke i melalui jalan yang terdekat 
(Indeks Shimbel). 
b adalah bernilai konstan sebagai eksponen yang boleh menerangkan kesan 
lurutan jarak. 

Hasil pengiraan menggunakan persarnaan di atas hanya menunjukkan 
peluang kesampaian selumh penduduk Daerah Mersing bagi perkhidmatan 
yang ditawarkan di setiap pusat. Dalam hal ini, penduduk yang tinggal 
di sekitar pusat yang bersifat bandar seperti Mersing dan Endau mem- 
punyai peluang kesampaian yang lebih tinggi. Keadaan ini wujud 
sebahagiannya disebabkan oleh pusat-pusat tersebut menawarkan bilangan 
fungsi yang lebih banyak dan kedudukan pusat yang mudah didatangi. 
Sebaliknya, penduduk di pusat-pusat seperti Kampung Wak Salam, Sri 

'perkhidmatan seperti pejabat pos dan pasar sayur dan ikan boleh wujud dalam bentuk 
bergerak. Oleh itu, masa yang digunakan untuk mendapatkan perkhidmatan tersebut jadi 
singkat kerana kemudahan tersebut didatangkan ke kampung secara sementara beberapa 
kali seminggu. Dalam kes pasar ikan, di setengah tempat, iadisediakan setiap hari secara 
jajaan. Hal ini boleh menyebabkan jarak dan masa pejalanan jadi singkat. 



32 A k n h i k n  No. 27 

Ambat dan Belukar Juling mempunyai peluang kesampaian yang rendah 
bagi menggunakan perkhidmatan di pusat masing-masing. Hal ini 
disebabkan oleh penawaran perkhidmatan yang sedikit dan kedudukan 
pusat yang sukar didatangi Uadual 3). 

JADUAL 3. Indeks Peluang Kesampaian Kepada  Pusat  d a n  Perkhidmatan 
yang Ditawarkan di Daerah Mersing 

Indeks Kesampaian Indeks Kesampaian 
Bilangan Kenampaim Perkhidmatan di Perkhidmatan di 

Perkhidmatan Pusat (km) Satu Pusat (a) Semua Pusat (b) 

Mcrsing 

Endau 

Jamaluang 

Sawah Datuk 

Felda Endau 

Sri Ambat 

Sri Pantai 

Tenglu 

Teriang 

Air Tawar 

Simpang Penyabung 

Semanyir 

Belukar Juling 

Wak Salam 

Labung 

Hubung Dua 

Sungai Berbuta 

Air Papan 

(a) Indeks kesampim perkhidmatan di m a f u  plsat adalah beMmaan dengan bikngan fungi d ihhgi  
dengan nilai kesampaian pusat (Indeks Shimbel) didarab 100. 

(b) Indeks kesampaian perkhidmatan di semua pusat adalah bersamaan dengan jumlah bilangan 
fungsi di semua pusat dibahagi nnili kesampaian pusat (Indeks Shimbel) didarab 100. Hanya 
sat" bilangan fungsi sahaja ymg  diambil kira bagi setiap pusat bagi tujuan pengiraan indeks 
ini; dalam kcadaan sehnar, kekerapan penawaran fungsi sesuatu perkhidmatan mungkin lebih 
daripada sekali. 

Bagaimanapun, ukuran di atas masih tidak menggambarkan keadaan 
peluang-peluang kesampaian sebenar penduduk kepada perkhidmatan yang 
ditawarkan. Dengan mencampurkan semua fungsi yang ditawarkan di 
setiap pusat perkhidmatan dan membahagikannya dengan jarak terdekat 

yang menghubungkan semua pusat, kemudian untuk memudahkan 
pengiraan, didarab 100, dapat diketahui anggaran peluang kesampaian 
penduduk di setiap pusat terhadap perkhidmatan yang ditawarkan di semua 
pusat dalam Daerah Mersing Uadual 3). 

Sekiranya purata peluang kesampaian penduduk Daerah Mersing diten- 
tukan sebagai 62.1, maka sebahagian besar penduduk di Daerah Mersing 
umumnya mempunyai darjah peluang kesampaian yang tinggi. Hanya 
pusat-pusat seperti Jamaluang, Sri Ambat, Wak Salam yang semuanya 
terletak di selatan bandar Mersing, mempunyai peluang-peluang kesam- 
paian kepada perkhidmatan yang rendah. Dalam hal ini, kesan jarak amat 
nyata sekali. Ketiga-tiga pusat berkenaan begitu terasing sehingga pen- 
duduknya tidak dapat menikmati kemudahan yang ditawarkan oleh pusat- 
pusat jirannya yang berhampiran, dan hal ini berbeza sekali dengan pusat 
lain yang terletak di sebelah utara bandar Mersing. 

Secara keseluruhannya, taraf penyediaan kemudahan perkhidmatan 
asas bagi seluruh Daerah Mersing boleh dianggap baik, sekurang- 
kurangnya jika dibandingkan dengan keadaan yang terdapat di negara 
membangun yang lain misalnya Bolivia seperti yang dilaporkan oleh Ron- 
dinelli dan Evans (1983: 46). Bagaimanapun, taraf penyediaan ini masih 
dianggap rendah jika dibandingkan dengan piawaian yang ditentukan oleh 
Jabatan Perancang Bandar dan Desa Negara ini (Malaya 1962); apatah 
lagi jika dibandingkan dengan taraf penyediaan di negara-negara maju 
(libat Cloke 1983: 61 - 64). Oleh kerana peluang kesampaian yang ren- 
dah maka taraf kesampaian sebenar penduduk kepada barangan dan 
perkhidmatan tertentu, umumnya juga masih lagi rendah. Kecualai yang 
tinggal di sekitar bandar Mersing, kumpulan penduduk yang lain masih 
kurang mendapat faedah daripada perkhidmatan seperti banking, penjualan 
baja, kemudahan kredit, guaman, khidmat nasihat pertanian, pejabat 
penghulu, perkakas logam dan alat untuk binaan. Pada dasarnya, perkhid- 
matan di atas walaupun setengahnya terdiri daripada peringkat tinggi 
bolehlah dianggap penting dalam konteks peninggian taraf hidup penduduk 
desa. Kekurangan atau kerendahan peluang kesampaian penduduk 
terhadapnya boleh melambatkan proses penerimaan terhadap perubahan 
dan penyibaran idea pembaharuan, seterusnya menghalang usaha pemerin- 
tah untuk memajukan kehidupan penduduk. 

PERBINCANGAN DAN RUMUSAN 
Infrastruktur termasuk kemudahan sosial adalah penghubung antara pen- 
duduk dengan barangan dan perkhidmatan yang diperlukan bagi kese- 
jahteraan sesebuah masyarakat. Konsep penyediaan perkhidmatan yang 
sama baik dengan kedudukan yang mudah dikunjungi semakin diterima 
oleh para pembuat keputusan sebagai langkah awal ke arah perubahan 
dan kemajuan sesebuah masyarakat (Streeten and Burki 1978: 413). Ber- 
bagai cara pendekatan bagi pembangunan infrastruktur telah digunakan 

untuk mencapai matlamat pembangunan, daripada yang berteraskan 
ideologi sosialis seperti program "ujarna" di Tanzania, kepada corak ker- 
jasama kerajaan dan rakyat seperti yang diamalkan di Jepun (Weissmann 
1981: 49 - 58). Bagaimanapun, pendekatan tersebut pada umumnya hanya 
berbeza pada corak pemikiran dan strategi pembangunan, sedangkan 
matlamatnya adalah sama. 

Beberapa bukti yang ditemui di sekitar Mersing menunjukkan bahawa 
taraf penyediaan dan penggunaan perkhidmatan serta kemudahan asas 
yang lain umumnya belum lagi mencapai ke tahap yang berkesan. Hanya 
penduduk yang terletak berhampiran dengan pusat yang besar yang lebih 
berpeluang menikmati kemudahan dan perkhidmatan asas. Perkhidmatan 
yang mempunyai potensi boleh membantu peninggian taraf hidup pen- 
duduk, walaupun setengahnya telah disediakan, telah tidak banyak 
dimanafaati oleh penduduk yang tinggal jauh dari pusat bandar. Oleh itu, 
idea untuk mencetuskan aliran perdagangan, pemasaran barangan 
keluaran, perkembangan perniagaan dan aktiviti pembuatan melalui in- 
dustri kecil luar bandar sukar untuk dilaksanakan. Begitu juga dalam usaha 
untuk meninggikan daya pengeluaran pertanian atau perikanan, sebahagian 
besarnya kurang berkesan dan banyak matlamat yang tidak dapat dicapai 
kerana proses perubahan penduduk ke arah kemajuan berlaku dengan kadar 
yang amat perlahan. Kelambatan proses perubahan dapat diaitkan 
dengan dengan rendahnya tahap penggunaan penduduk ke atas perkhid- 
matan dan kemudahan. Ia berpunca sama ada kerana rendahnya taraf 
penyediaan ataupun kerana rendahnya peluang kesampaian penduduk 
kepada kemudahan dan perkhidmatan itu yang mungkin masih kurang 
cekap, sukar didatangi, kurang sambutan, kurang disedari akan kewujudan- 
nya, sehingga penggunaan amat rendah, amat berheza daripada yang 
difkirkan oleh para pembuat keputusan di peringkat pusat. Masalah kura'ng 
kesedaran terhadap penggunaan kemudahan perkhidmatan boleh dikaitkan 
dengan latarbelakang budaya, sikap, nilai dan keadaan lain yang wujud 
dalam masyarakat dan yang perlu diselidiki dengan lebih mendalam. 

Bagi memperbaiki keadaan peluang kesampaian di atas, suatu program 
penyusunan semula kemudahan perkhidmatan, termasuk dari segi strategi 
penyediaan, taburan, letakan serta kesambungan rangkavan kemudahan 
dan kecekapannya perlu dilakukan. Pengoptimuman penggunaan 
kemudahan asas adalah langkah awal bagi menyalur dan mencetuskan 
perubahan di kalangan masyarakat luar bandar. Penyibaran dan penularan 
idea, khususnya yang berkaitan dengan pertanian melalui hierarki dari 
bandar besar ke bandar kecil berdasarkan pasaran terbuka mungkin kurang 
berkesan bagi masyarakat luar bandar. Oleh itu, penyediaan kemudahan 
dan perkhidmatan bantuan patut diberi secara terus di pusat atau di pekan 
kecil. Galakan komunikasi secara "interpersonal" di kalangan ahli 
masyarakat perlu diadakan bagi membantu usaha memperbaiki taraf kehidu- 
pan penduduk. Selain daripada melengkapi dan meningkatkan tarafpeng- 

gunaan kemudahan asas seperti pendi'dikan, kesihatan, air bersih dan 
tenaga, peluasan perkhidmatan luar, galakan penduduk berinteraksi dan 
penyaluran idea secara informal mungkin lebih sesuai bagi meninggikan 
kadar penggunaan perkhidmatan khususnya bagi para petani dan para 
pengusaha kecil (tempatan) di luar bandar. 

Pada tahap awal, masalah bebanan kewangan pemerintah dan 
ketidaksesuaian takat penduduk (threshold population) dan skel kawasan 
yang kecil lazimnya tidak membolehkan penubuhan pusat perkhidmatan 
yang lengkap di seluruh kawasan. Oleh itu, pemusatan perkhidmatan boleh 
diiakukan di pusat-pusat terpilih. Taylor (1981: 290) menggalurkan 
beberapa petnnjuk asas yang sesuai dijadikan panduan bagi menentukan 
pusat perkhidmatan seperti itu. Petunjuk tersebut ialah: (a) ciri tentang 
kadar pertumbuhan relatif dan kepentingan sektor informal khususnya 
dalam perusahaan skel kecil, sama ada industri, perniagaan dan per- 
dagangan; (b) adanya tempat yang boleh mencetuskan daya tarikan sosial 
yang menggalakkan kehadiran penduduk tempatan dan sekitarnya berkum- 
pul, seperti pasar harian, kedai minum, pusat pameran dan pertunjukan, 
dsb; dan (c) mempunyai darjah kesampaian dari segi komunikasi, 
khususnya pengangkutan yang tinggi supaya ia mudah didatangi dari pusat- 
pusat lain dan kawasan tadahannya. Petunjuk lain yang boleh turut mem- 
bantu termasuklah potensi sumber dam di kawasan tadahannya, kewu- 
judan para pengusaha tempatan dan taraf penyertaan penduduk tempatan 
yang aktif dalam semua jenis kegiatan di pusat berkenaan. 

Pusat yang dilengkapi dengan pelhagai kemudahan dan perkhidmatan 
asas, yang mudah didatangi serta dimanafaati penduduk sekitarnya boleh 
memainkan peranan yang lebih berkesan dalam proses pembangunan 
masyarakat desa. Sebagai tambahan kepada kemudahan dan perkhidmatan 
asas, perkhidmatan lain (yang perlu dikenalpasti) hendaklah juga turut 
disediakan. Perkhidmatan berkenaan seharusnya berupaya menggalakkan 
penyertaan masyarakat tempatan, mencungkil dan membimbing kemahiran 
penduduk, membentuk dan rnengumpul modal tempatan, dan seterusnya 
mengalakkan aktiviti pengeluaran sama ada perkhidmatan atau barangan 
(industri kecil) yang diperlukan oleh masyarakat setempat. Industri 
pengeluaran seperti membuat bahan makanan separuh siap, bahan binaan 
separuh siap, alat perkakas yang mudah, hasil kraftangan, keperluan per- 
tanian khususnya baja asli, selain daripada berbagai bentuk perniagaan 
perkhidmatan yang diperlukan penduduk, adalah antara aktiviti 
pengeluaran yang mungkin sesuai untuk d i m a j ~ k a n . ~  Dalam usaha 

6~erhincangan lanjut tentang kegiatan ekonomi serta susunan guna tanah dan pertem- 
patan di luar bandar atau satu wilayah pertanian yang kecil, holeh dilihat dalam tulisan 
Weissmann (1981) dan Cloke (1983). Mengenai perindustrian pula, pandangan Fryer (1980) 
dan Anderson (1982) mungkin banyak yang boleh difikirkan. 

menyediakan perkhidmatan asas dan memajukan aktiviti pengeluaran bagi 
meninggikan taraf hidup masyarakat desa, peluang yang lebih besar sewa- 
jarnya diberikan kepada penduduk tempatan, khususnya dalam proses 
membuat keputusan (termasuk pemberian kontrek bagi pembangunan 
kecil). Peugaruh birokrat dan penguasaan ahli politik tempatan, jika tidak 
dapat dihasmi, hendaklah dikurangkan atau diawasi oleh pihak pemerin- 
tah pusat (Shamsul1983). Sekiranya usaha-usaha tersehut dapat dijalankan, 
masalah kesampaian sebenar penduduk ke pusat dan perkhidmatan asas 
dapat diatasi atau sekurang-kurangnya diperbaiki. 

Dengan cara demikian, pusat perkhidmatan tidak lagi semata-mata ber- 
tindak sebagai pengagih barangan pengguna yang didatangkan dari ban- 
dar tetapi sebagai pusat penyalur dan pemasaran hasil keluaran penduduk, 
sama ada untuk kegunaan tempatan atau setelah berkembang maju, boleh 
dipasarkan untuk kegunaan penduduk bandar metropolitan. Dalam ha1 ini, 
pusat perkh~dmatan bertindak memberi kemudahan, menyedia dan men- 
cipta peluang seperti pekerjaan dan pelaburan bagi penduduk sekitarnya. 
Dengan cara itu, pusat tersebut boleh mencapai taraf mampu diri dan 
seterusnya berkemhang menjadi "pekan tani" atau "bandar bermasyarakat 
tani" dalam pengertian Johnson (1972) ataupun "agropoles" seperti yang 
dibayangkan oleh Friedmann dan Douglass (1976). 

Walaupun konsep pekan tani bukan sesuatu yang baru dalam 
paradigme pembangunan tetapi kepentingan peranannya patut diberi 
perhatian yang lebih wajar. Seperti yang diperhatikan di Daerah Mersing, 
keperluan kepada pekan seperti itu amat nyata sekali. Di samping Mersing, 
pusat kecil yang lain perlu dikenal~asti untuk dimajukan sesuai dengan 
konsep pusat pembangunan masyarakat tani. Melalui penubuhan pusat 
tersebut, kecekapan, kesampaian serta darjah dan peluang penggunaan 
perkhidmatan dapat diperbaiki supaya letakannya lebih optimum dan 
memberi peluang yang sama baik kepada semua lapisan masyarakat. 

Secara keselumhannya, perbincangan di atas tadi telah memaparkan 
tentang aspek kesampaian ~enduduk ke pusat dan kemudahan perkhid- 
matan di sebuah kawasan yang umumnya holeh dianggap luar bandar. 
Kesampaian pusat rata-rata masih lagi rendah kerana kurangnya jalan 
pilihan dan jalan pembekal. Walaupun sebahagian daripada kemudahan 
asas telah disediakan, namun secara umum taraf penggunaannya masih 
lagi rendah. Kerendahan tahap penggunaan sebahagiannya dapat dikaitkan 
dengan peluang kesampaian yang juga masih rendah. Perbincangan juga 
telah dibuat tentang peri pentingnya aspek kesampaian ini dalam 
hubungann~a dengan usaha memajukan masyarakat desa, khususnya 
melalui penubuhan pusat perkhidmatan yang lengkap dan mampu diri se- 
jajar dengan konsep bandar tani dalam kerangka proses pembangunan dari 
bawah. Oleh itu, peningkatan taraf kesampaian adalah ~ent ing  terutama 
jika pendekatan ini digandingkan dengan usaha-usaha membasmi 
kemiskinan di desa. Sebahagian besar persoalan tentang keberkesanan 
perlaksanaan program pembangunan pihak pemerintah dalam memajukan 



masyarakat desa yang mundur, dapat difahami berdasarkan pola kesam- 
paian penduduk kepada program tersebut. Taraf kesampaian yang ren- 
dah, sama ada berpunca daripada kesukaran untuk mendapatkannya atau 
kerana kurang kesedaran di kalangan penduduk untuk menggunakannya, 
masih menjadi halangan yang besar dalam memajukan masyarakat desa 
seperti di Mersing. 

